
«ՀՈՂԱՄԱՍ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	04.01.2023թ.

	
	N 01/34-1/23167-2022

	ՀՀ ֆինանսների նախարարությունը ՀՀ տարածքային կառավարման և ենթակառուցվածքների նախարարության 2022 թվականի դեկտեմբերի 22–ի N ԳՍ/34960-2022 գրությամբ ներկայացված՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է ի գիտություն: 

	2. ՀՀ ոստիկանություն
	28.12.2022թ.

	
	N 1/27/114928-22

	Ի պատասխան Ձեր 23.12.2022թ. N ԳՍ/34960-2022 գրության՝ ՀՀ ոստիկանությունում ուսումնասիրվել է «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագիծը:
Նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն:


	3. ՀՀ կադաստրի կոմիտե
	22.12.2022թ.

	
	N ՍԹ/14724-2022

	Ի պատասխան Ձեր 2022 թվականի դեկտեմբերի 22-ի N ԳՍ//34960-2022 գրության՝ «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Գործող էլեկտրոնային կադաստրային քարտեզի և Նախագծին  կից ներկայացված չափագրման տվյալների համաձայն՝ քաղաք Երևան, Կենտրոն, Նորագյուղ թաղամաս 108 հասցեում գտնվող 01-006-0712-0031 կադաստրային ծածկագրով հողամասից առանձնացվող 2.76079 հա հողամասում բացի 29.35 քմ մակերեսով  պարարտանյութերի պահեստից առկա են նաև այլ շինություններ (ենթակայան և այլ շինություն):
   Նախագծի փաթեթից պարզ չէ, 2.76079 հա հողամասում ներառվու՞մ են տվյալ շինությունները թե՞ ոչ:
   Հաշվի առնելով վերոգրյալը, առաջարկում ենք Նախագիծը շրջանառության մեջ դնել վերը նշված առանձնացվող հողամասի և դրա վրա տեղակայված շինությունների նկատմամբ Հայաստանի Հանրապետության սեփականության իրավունքը գրանցելուց հետո, որով կհստակեցվի Նախագծում նշված հողամասի և շինությունների մակերեսների չափերը:
	Ընդունվել է ի գիտություն:
ՀՀ ներքին գործերի նախարարության կողմից ներկայացվել է նոր հատակագիծ, համաձայն որի Նախագիծը խմբագրվել է:

	4. ՀՀ գիտությունների ազգային ակադեմիա
	28.12.2022թ.

	
	N 24-01/485

	Ի պատասխան Հայաստանի Հանրապետության տարածքային կառավարման և ենթակառուցվածքների նախարարության 22.12.2022թ. թիվ ԳՍ//34960-2022 գրության Ձեզ ենք ներկայացնում «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի առնչությամբ ԳԱԱ «Գ.Ս. Դավթյանի անվան հիդրոպոնիկայի պրոբլեմների ինստիտուտ» ՊՈԱԿ-ի կարծիքը.
        Ի պատասխան ՀՀ ՏԿԵ Նախարարի 22.12.22թ. թիվ ԳՍ//34960-2022 գրության, հայտնում ենք, որ ՀՀ ԳԱԱ Գ.Ս.Դավթյանի անվան հիդրոպոնիկայի պրոբլեմների ինստիտուտի տնօրինությունը առարկություն չունի ՀՀ Ոստիկանության առաջարկով Երևան քաղաքի Նորագյուղ 108 հասցեում գտնվող, ինստիտուտին պատկանող անշարժ գույքից 2 հա հողատարածք իրենց հատկացնելու վերաբերյալ: 
Սակայն ունենք առարկություններ և դիտողություններ մի քանի հարցերի շուրջ. 
1. Մեզ համար անհասկանալի է, թե ինչպես է «Անշարժ գույք հետ վերցնելու և ամրացնելու մասին» Հայաստանի Հանրապետության Կառավարության որոշման նախագծի հիմնավորման մեջ 2 հա դարձել 2,76079 հա. ինչի դեպքում ինստիտուտի աշխատակիցների ջանքերով ստեղծված մրգատու այգին /շուրջ 0.5 հա/, որտեղ տնկված են հիդրոպոնիկ տնկիներ, ինչպես նաև ինստիտուտի կոյուղու կեղտաջրերի հորը /շամբո/ նույնպես ներառված են օտարվող հողատարածքի մեջ: 
2. Բացի այդ, վերը նշված հիմնավորման մեջ խոսվում է նաև 29.35քմ մակերեսով պարարտանյութերի պահեստի տարածքը ևս օտարելու մասին, ինչին մենք նույնպես դեմ ենք, քանի որ այն օգտագործվում է ինստիտուտի բացօթյա հիդրոպոնիկական կայանի շահագործման համար անհրաժեշտ նյութերի' տարբեր սննդաաղերի, թունաքիմիկատների, անոթների, խողովակների պահեստավորման համար: 
3. Չի նշված օտարվող հողատարածքին մոտենալու ճանապարհը, որը չպետք է անցնի ինստիտուտի տարածքով, այլ պետք է լինի լիովին առանձին մուտք, քանի որ գիտական հետազոտությունների նպատակով ինստիտուտի տարածքում և' հիդրոպոնիկ, և' հողային եղանակներով աճեցվում են տարբեր թանկարժեք և հազվագյուտ բուսատեսակներ /դեղաբույսեր, ներկաբույսեր, եթերայուղատուներ, ոչ ավանդական սննդաբույսեր և այլն/, այդ թվում նաև' օրգանական հիդրոպոնիկայի և ակվապոնիկայի մեթոդներով, ինչը կանխատեսում է էկոլոգիապես առավել մաքուր միջավայրում բուսական հումքի ստացում: Մինչդեռ, ինստիտուտի տարածքով անցնող մոտ 3 մ լայնությամբ ծառուղին չի կարող ծառայել որպես տրանսպորտային միջոցների երթևեկության ճանապարհ: 
4. Քանի որ ինստիտուտին պատկանող տարածքի օտարման նախաձեռնության հեղինակը մենք չենք, ուստի և տրամաբանական է ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ Հայաստանի Հանրապետության Կառավարության որոշման նախագծի 2-րդ կետի 1) մասով ծագած ծախսերն, այն է' Համաձայնագրի նոտարական վավերացման և Համաձայնագրից ծագող գույքային իրավունքների պետական գրանցման ծախսեր, իրականացվեն հողատարածքի օտարման նախաձեռնողների հաշվին, առավել ևս, որ ինստիտուտը չի տնօրինում այդպիսի լրացուցիչ ֆինանսներ:
	
1. Ընդունվել է: Նախագծում կատարվել է մակերեսի փոփոխություն:
2. Ընդունվել է: 29.35քմ մակերեսով պարարտանյութերի պահեստի տարածքը ներառված չէ Նախագծում:
3. Ընդունվել է: Նախագծին կցվում է նոր հատակագիծ՝ հողատարածքին մոտենալու ճանապարհի նշումով:
4. Ընդունվել է: Նախագիծը խմբագրվել է:


	5. ՀՀ վարչապետի աշխատակազմի իրավաբանական վարչություն
	20.04.2023թ.

	
	N 02/16.32/13619-2023

	. Նախագծի 1-ին կետով նախատեսվում է ՀՀ սեփականություն հանդիսացող պետական ոչ առևտրային կազմակերպությանը անհատույց օգտագործման իրավունքով ամրացված քաղաք Երևան, Կենտրոն, Նորագյուղ թաղամաս 108 հասցեում գտնվող 2.00331 հա մակերեսով հողամասը հետ վերցնել ՀՀ ՏԿԵՆ պետական գույքի կառավարման կոմիտեից և ամրացնել ՀՀ ներքին գործերի նախարարության ոստիկանությանը, որտեղ որոշակիացված չէ, թե նշված հասցեում գտնվող գույքից որ մասն է նախատեսվում հատկացնել ՆԳՆ ոստիկանությանը: Հարկ է նշել, որ նախագծին կցված անշարժ գույքի վկայականի տվյալների համաձայն՝ նշված հասցեում՝ 6.1912 հա  մակերեսով հողամաս է:
   2. Նախագծի 3-րդ կետով նախատեսվում է, որ ՀՀ ներքին գործերի նախարարության ոստիկանության պետը (…) ապահովելու է որոշման 1-ին կետում նշված հողատարածքում առկա շինության նկատմամբ Հայաստանի Հանրապետության սեփականության իրավունքի պետական գրանցումը, որտեղ պարզ չէ նշված հանձնարարականը սահմանելու նպատակահարմարությունը, այն դեպքում, երբ ըստ նախագծի՝ նշված տարածքի նկատմամբ արդեն իսկ գրանցված է ՀՀ սեփականության իրավունքը:
	Ընդունվել է ի գիտություն: 
1. Հայտնում ենք, որ անշարժ գույքի սեփականության իրավունքի պետական գրանցման վկայականում նշված է հողամասի ընդհանուր մակերեսը, իսկ Նախագծին կից ներկայացված հատակագծում որոշակիացված է ՀՀ ներքին գործերի նախարարության ոստիկանությանն ամրացվող 2.00331 հա մակերեսով հողամասը:
2. [bookmark: _GoBack]Հաշվի առնելով, որ ՀՀ ՆԳՆ ոստիկանությանն ամրացվող հողամասի չափագրման արդյունքում հայտնաբերվել էր շինություն, որի նկատմամբ գրանցված չէր Հայաստանի Հանրապետության սեփականության իրավունքը, անհրաժեշտություն էր առաջացել Նախագծում նախատեսել դրույթ՝ ՀՀ ՆԳՆ ոստիկանությանն ամրացվող  հողամասի հանձնման-ընդունման աշխատանքների ավարտից հետո դրանում առկա շինության նկատմամբ  Հայաստանի Հանրապետության սեփականության իրավունքի պետական գրանցում իրականացնելու վերաբերյալ:






